
KOMITETI I KONTROLLIT TË INFEKSIONEVE (KKI) 

HYRJE: 

Kontrolli i infeksioneve është një element i domosdoshem për sigurinë dhe cilësinë e lartë të kujdesit 
ndaj pacientit dhe është thelbësor për mirëqenien e tij dhe stafit. Bazat e kontrollit të infeksioneve janë 
të aplikueshme në të gjitha institucionet ku ofrohet kujdes shëndetësor. Këto parime duhet të aplikohen, 
pavarësisht kufizimeve nga burimet financiare ose materiale,  sepse ato mbrojnë pacientin dhe ofruesin e 
shërbimit nga ekspozimi ndaj agjentëve infektivë. 

Për të arritur reduktimin e incidencës së infeksioneve spitalore midis  pacientëve dhe stafit duhet të 
zhvillohet një program për kontrollin e infeksioneve me një strukturë të qartë dhe të qëndrueshme 
organizative me role e përgjegjësi të përcaktuara qartë për personelin kyç. 

Të gjitha nivelet e programit të kontrollit të infeksioneve, nga personi i ngarkuar me mbështetjen 
administrative tek ofruesi direkt i kujdesit ndaj pacientit, duhet të mbajnë përgjegjësi të përbashkët për 
parandalimin e infeksioneve. 

Për të zhvilluar dhe aplikuar Programin e Kontrollit të Infeksioneve, përvoja ka treguar që duhet të 
ngrihet një strukturë e përshtatshme në përputhje me nevojat dhe burimet e institucionit. 

Komiteti për Kontrollin e Infeksioneve (KKI) është një komitet shumë-disiplinor i cili është përgjegjës 
për monitorimin dhe zbatimin e programit të kontrollit të infeksioneve dhe jep rekomandime për 
veprime korrigjuese. Anëtarët duhet të përfaqësojnë shërbimet klinike dhe strukturat administrative të 
spitalit, duke përfshirë përfaqësues nga departamente dhe struktura menaxheriale të spitalit.  

QËLLIMET 

Të sigurojë nivelin më të ulët të mundshëm për marrjen e infeksioneve në spital përmes uljes së 
incidencës së infeksioneve spitalore dhe të rezistencës antimikrobiale. Të parandalojë përhapjen e 
infeksioneve brenda spitalit. 

STRUKTURAT DHE TERMAT E REFERENCËS 

KOMITETI I KONTROLLIT TË INFEKSIONEVE (KKI) 

KKI duhet të përbëhet nga personel kyç nga departamente të ndryshme të institucionit shëndetësor.  Ai 
duhet të veprojë si një ndërlidhës midis departamenteve që janë përgjegjëse për kujdesin ndaj pacientit 
dhe të departamenteve mbështetëse (Infermieria, Mjekësia, Farmacia, Sektori Teknik, etj). 

ANËTARËT E KOMITETIT: 

Kryetar: Drejtuesi ekzekutiv ose përfaqësuesi/a  i/e përzgjedhur prej tij. 

Anëtarët: 

• Mjek specialist i Sëmundjeve Infektive  

• Mjek Epidemiolog 

• Mjek Bakteriolog 

• Shef i Shërbimit të Kirurgjisë 

• Shef i Shërbimit Anestezi-Reanimacion 

• Shef i Shërbimit të Sëmundjeve të Brendshme 

• Shef i Shërbimit të Urgjencës 

• Shef i Shërbimit të Neuro-Psikiatrisë. 

• Shef i Shërbimit të Pediatrisë 



• Shef i Shërbimit të Obst/Gjinekologji 

• Shef i Shërbimit të Sëmundjeve të Mushkërive 

• Shef i Shërbimit të Farmacisë 
• Shef i Shërbimit të Imazherisë 
• Shef i Shërbimit të Poliklinikës 
• Shef i Klinikës së Sëmundjeve Infektive 
• Kryeinfermieri/a e Përgjithshme 
• Përgjegjësi Zyrës së Statistikës 
• Koordinatori i Sigurisë QKCASISH 
• Përgjegjës i Sektorit Teknik 
• Përgjegjës i Sektorit të Hotelerisë 
• Përgjegjës i Sektorit të Shërbimeve Mjedisore 
• Infermier/e e kontrollit të infeksioneve/Njësisë së Kontrollit të Infeksioneve Spitalore (NjPKI). 
• Përfaqësues i DRSKSH. 
• Specialistë të ndryshëm Ad Hoc (sipas nevojës) 
DETYRAT DHE PËRGJEGJËSITË: 

• Të shqyrtojë dhe miratojë planin vjetor për Kontrollin e Infeksioneve, parandalimin dhe mbikqyrjen. 

• Të shqyrtojë dhe miratojë politikën dhe procedurat për kontrollin e infeksioneve. 

• Të përgatisë Rregulloren apo Udhëzuesit në zbatim të ligjeve, politikave apo vendimeve të Ministrisë 
së Shëndetësisë etj. 

• Të monitorojë dhe mbështesë aktivitetin dhe programin e Njësisë së Kontrollit të Infeksioneve 
Spitalore (NjKIS). 

• Të sigurojë mjetet dhe pajisjet e përshtatshme dhe të nevojshme për NjKIS, duke nxitur sigurimin e 
burimeve financiare e materiale për të adresuar problemet e identifikuara. 

• Të inkurajojë komunikimin midis disiplinave të përfshira dhe departamenteve të ndryshme.  

• Të raportojë 2 herë në vit ecurinë e incidencës së infeksioneve spitalore. 

• Të trajtojë çështjet e ushqimit, të lavanderisë, procedurat e pastrimit, evakuimit të Mbetjeve 
Spitalore, politikat e vizitave dhe praktikat e drejtpërdrejta për kujdesin ndaj pacientëve. 

• Të shërbejë si një strukturë këshillimore për menaxhimin e spitalit. 

• Të vlerësojë dhe promovojë praktika të suksesshme ose të përmirësuara në të gjithë nivelet e 
spitalit. 

• Të sigurojë trajnimet e duhura  lidhur me kontrollin e infeksioneve dhe sigurinë. 

• Të shqyrtojë rreziqet lidhur me teknologjinë e re dhe pajisjet e reja, përpara miratimit për t’i 
përdorur ato. 

• Të sigurojë që spitali të ketë një politikë për përdorimin e antibiotikëve. 

• Të sigurojë që po zbatohen në praktikë Udhëzimet dhe Protokollet  lidhur me parandalimin e 
infeksioneve. 

• Të shqyrtojë dhe kontrollojë përhapjen e infeksioneve në bashkëpunim me stafin mjekësor dhe 
infermieror. 

• Të krijojë lidhje dhe bashkërendim me mjekë, infermierë dhe drejtues të Shërbimit Spitalor, mjekë 
dhe infermierë të Kujdesit Shëndetësor Parësor dhe me punonjësit e Njësisë për Parandalimin dhe 



Kontrollin e Infeksioneve të cilët punojnë në spitale dhe rajone të tjera. 

• Për të realizuar detyrat dhe përgjegjësitë e tij KKI duhet të mblidhet të paktën 6 herë në vit. 
• Mbledhjet thirren dhe drejtohen nga Drejtuesi i KKI-së; në mungesë të tij mbledhja drejtohet nga një tjetër anëtar i ngarkuar nga Drejtuesi i KKI-së. Duhet të përgatiten dhe të ruhen protokollet për të gjitha takimet.   

KKI duhet të ketë një marrëdhënie raportimi të drejtpërdrejtë me strukturat drejtuese 
administrative dhe ato mjekësore. 

MANUALI  I KONTROLLIT TË INFEKSIONEVE  

Çdo spital duhet të ketë një manual për parandalimin e infeksioneve spitalore i cili duhet të përmbajë 
udhëzimet dhe praktikat e rekomanduara për përkujdesin e pacientëve. Ky manual duhet të hartohet 
dhe përditësohet herë pas here nga ekipi i kontrollit të infeksioneve dhe duhet të shqyrtohet dhe 
miratohet nga komiteti për kontrollin e infeksioneve.  

NJËSIA PËR PARANDALIMIN DHE KONTROLLIN E INFEKSIONEVE 
SPITALORE (NJPKI) 

Njësia për PKI-në duhet të ketë autoritetin për të zbatuar një program efektiv të kontrollit të 
infeksioneve, duhet të ketë mbështetje të plotë nga Drejtuesi i institucionit dhe të punojë nën 
mbikqyrjen e Komitetit të Kontrollit të Infeksioneve(KKI). 

Anëtarët e Njësisë: Ekipi mund të përbëhet nga 3-4 anëtarë.  

Drejtues: Specialisti i Sëmundjeve Infektive/ Kirurg me përvojë/ Mikrobiolog/ Mjek 

Anëtarët: 

• Infermier/e e Kontrollit të Infeksioneve/ Teknik 

• Mjek/e i/e Kontrollit të Infeksioneve/ Mikrobiolog ose Infeksionist. 

• Inspektor Sanitar 

DETYRAT DHE PËRGJEGJËSITË: 

• Zbatimi i Programit të Kontrollit të Infeksioneve. 

• Survejancë të përditshme të infeksioneve. 

• Të monitorojë dhe nxisë sigurimin dhe përdorimin e pajisjeve mbrojtëse personale, si doreza, 
maska, përparëse, xhel duarsh, etj.,  

• Të përgatisë një plan veprimi vjetor për Kontrollin e Infeksioneve dhe të miratuar nga KKI. 

• Të këshillojë stafin për të gjitha aspektet e Kontrollit të Infeksioneve, të nevojshme për të mbajtur 
një ambient të sigurt për pacientët dhe stafin.  

• Të zhvillojë programin e Survejancës për Infeksionet Nozokomiale.  

• Të identifikojë problemet në implementimin e aktiviteteve të kontrollit të infeksioneve të cilat 
kërkojnë zgjidhje.  

• Të përgatisë një plan trajnimi vjetor për punonjësit e institucionit dhe të mbështesë organizimin e 
tyre. 

• Të hetojë çdo rast risku në institucion dhe ta raportojë atë tek KKI.  

Të pergatisë raporte mujore mbi aktivitetin dhe t’i prezantojë në KKI. 

TAKIMET DHE SHËNIMET E TAKIMEVE: 

Njësia duhet të mblidhet rregullisht për të diskutuar për çështjet e punës. Një axhendë e këtyre 
takimeve duhet të përfshijë: përditësimin mbi survejancën, kategorizimin e infeksioneve apo rasteve në 



rritje, vëzhgime të praktikës së Kontrollit të Infeksioneve, raporte të dëmtimeve nga objektet e mprehta, 
rishikim të politikës, përditësim mbi statusin e përpjekjeve për edukimin e stafit dhe ndjekjen e 
problemeve të identifikuara.  

Duhet të mbahet dhe të ruhet protokolli për të gjitha takimet. 


